
ᓇᓗᓇᐃᖅᓯᔾᔪᑎᑦ ᑎᑎᖅᑲᑦ 
 

ᐱᓕᕆᐊᒃᓴᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᐊᒻᒪ ᑲᑎᒪᔨᕋᓛᖑᑲᐃᓐᓇᖅᑐᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 
 
 

ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᒻᒪ ᐊᐅᓚᑦᓯᔨᑦ ᑲᑎᒪᔨᖏᑕ ᐱᖁᔭᕐᔪᐊᖓᑦ ᐃᒪᐃᓕᖓᕗᖅ: 
 

17(1)  ᒪᓕᒐᓕᐅᖅᑎᑦ ᑲᑎᒪᔨᖏᑦ ᓴᖅᑭᑦᑎᔪᒪᒍᑎᒃ ᓴᖅᑭᑦᑎᔪᓐᓇᖅᐳᑦ ᑲᑎᒪᔨᕋᓛᓂᒃ 
ᐃᑲᔪᖅᓯᓂᐊᖅᑐᓂᒃ ᐊᒻᒪ ᐅᖃᐅᔾᔨᒋᐊᕐᓂᐊᖅᑐᓂᒃ ᐱᔭᕆᐊᖃᕋᓱᒋᔭᓂ ᐊᑐᕐᓗᒋᑦ. 

 
ᑲᑎᒪᔨᕋᓛᖑᐃᓐᓇᖅᑐᑦ ᐱᓕᕆᐊᖃᖃᑦᑕᖅᑐᑦ ᐅᓄᑲᓪᓚᒃᑐᓂᒃ ᐱᒻᒪᕆᐅᔪᓂᒃ ᓇᐅᑦᑎᖅᓱᐊᖃᕐᖢᑎᒃ 
ᐊᐅᓚᑕᐅᔪᓂᒃ ᐊᒻᒪᓗ ᐱᓕᕆᔭᐅᔪᓂᒃ ᒐᕙᒪᒃᑯᓐᓄᑦ ᐅᑯᐊ ᐊᖅᑯᑎᒋᓪᓗᒋᑦ:  
 
 ᕿᒥᕐᕈᓇᒃᑕᐅᓪᓗᑎᒃ ᐱᖁᔭᒃᓴᑦ; 
 ᕿᒥᕐᕈᓇᒃᑕᐅᓪᓗᑎᒃ ᐱᓕᕆᕝᕕᐅᔪᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᐅᔪᑦ ᐊᒻᒪ ᐊᑐᕈᒫᖅᑐᓄᑦ 

ᑮᓇᐅᔭᖅᑐᕈᑎᒃᓴᓄᑦ ᒥᒃᓴᐅᓴᒃᑕᐅᓯᒪᔪᑦ; 
 ᕿᒥᕐᕈᓇᒃᑕᐅᓪᓗᑎᒃ ᐊᕐᕌᒍᑕᒫᓐ ᐅᓂᒃᑳᓕᐊᕆᔭᖏᑦ ᐃᒻᒥᒃᑰᕐᖢᑎᒃ ᐱᓕᕆᔨᒋᔭᐅᔪᑦ ᒪᓕᒐᓕᐅᖅᑎᑦ 

ᑲᑎᒪᔨᖏᑕ; ᐊᒻᒪᓗ 
 ᖃᐅᔨᓴᐃᓪᓗᑎᒃ ᑕᖅᑲᒃᑯᓄᖓ ᑐᕌᖓᔪᓂᒃ ᐊᑐᐊᒐᓄᑦ ᐱᔾᔪᑕᐅᔪᓂᒃ. 
 
ᓈᓚᒃᑎᐅᓪᓗᑎᒃ ᑲᑎᒪᖃᑦᑕᕐᒥᔪᑦ ᑲᑎᒪᔨᕋᓛᖑᔪᑦ ᐱᔾᔪᑎᒋᔭᐅᑎᓪᓗᒋᑦ ᐱᖁᔭᒃᓴᓐᖑᖅᑎᑕᐅᔪᒪᔪᑦ ᐊᒻᒪ 
ᐊᓯᖏᓄᑦ ᐱᔾᔪᑕᐅᔪᓄᑦ ᑕᐃᒪᓐᓇ ᐱᕕᒃᓴᖃᕈᓐᓇᕐᒪᑕ ᑎᒥᐅᔪᑦ ᐊᒻᒪᓗ ᑭᓇᒃᑯᑐᐃᓐᓇᐃᑦ 
ᓇᓗᓇᐃᖅᓯᔪᓐᓇᖁᓪᓗᒋᑦ ᐃᓱᒪᒋᔭᖏᓐᓂᒃ ᐊᒻᒪᓗ ᐃᓚᐅᔪᓐᓇᕐᓗᑎᒃ ᐋᖅᑭᒡᓱᐃᑎᓪᓗᒋᑦ ᑕᖅᑲᒃᑯᓄᖓ 
ᐊᑐᖅᑕᐅᓂᐊᖅᑐᓂᒃ ᐊᑐᐊᒐᒃᓴᓂᒃ.  ᑲᑎᒪᔨᕋᓛᑦ ᐅᓂᒃᑳᓕᐅᖃᑦᑕᖅᑐᑦ ᖃᐅᔨᔭᖏᓐᓂᒃ ᐊᒻᒪ 
ᐊᑐᓕᖁᔭᓕᐅᕐᖢᑎᒃ ᒪᓕᒐᓕᐅᕐᕕᖕᒥ ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᒃ.  ᑕᐃᒪᓕ ᑐᒃᓯᕋᖅᑎᓪᓗᒋᑦ ᑲᑎᒪᔨᕋᓛᑦ, 
ᒐᕙᒪᒃᑯᑦ ᓴᖅᑭᑦᑎᔭᕆᐊᖃᖅᐳᑦ ᑎᑎᖅᑲᑎᒍᑦ ᑭᐅᔾᔪᑎᖏᓐᓂᒃ ᑲᑎᒪᔨᕋᓛᑦ ᐅᓂᒃᑳᓕᐊᖏᓐᓄᑦ 
ᐃᓱᓕᓚᐅᖏᓐᓂᖏᓐᓂ ᐅᓪᓗᐃᑦ 120 ᓴᖅᑭᑕᐅᓚᐅᖅᑎᓪᓗᒋᑦ. 
 
ᐃᓛᓐᓂᒃᑯᑦ, ᒪᓕᒐᓕᐅᖅᑎᑦ ᑲᑎᒪᔨᖏᑦ ᓴᖅᑭᑦᑎᔪᒪᒍᑎᒃ ᓴᖅᑭᑦᑎᔪᓐᓇᕐᒥᔪᑦ ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᓂᒃ 
ᖃᐅᔨᓴᐃᓂᐊᕐᓗᑎᒃ ᓇᓗᓇᐃᖅᑕᐅᓯᒪᔪᒥᒃ ᐱᔾᔪᑎᐅᔪᒥᒃ ᐅᕝᕙᓗ ᐱᓕᕆᐊᖃᕐᓂᐊᕐᓗᑎᒃ ᓇᓗᓇᐃᖅᑕᐅᓯᒪᔪᒥᒃ 
ᑎᓕᓯᔾᔪᑎᐅᔪᒥᒃ.  ᑖᒃᑯᐊ ᑲᑎᒪᔨᕋᓛᑦ ᓄᖑᑎᑕᐅᖃᑦᑕᖅᐳᑦ ᐱᓕᕆᐊᒃᓴᖓᑦ ᐃᖅᑲᓇᐃᖅᑕᐅᑎᓪᓗᒋᑦ.  
ᓯᕗᓪᓕᕐᒥ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ  (1999-2004) ᓴᖅᑭᑦᑎᓚᐅᖅᓯᒪᔪᑦ 
ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᓂᒃ ᕿᒥᕐᕈᓇᖕᓂᐊᖅᑐᓂᒃ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓᓐᓂᒃ.   
ᑖᒃᑯᐊ ᑲᑎᒪᔨᕋᓛᑦ ᑐᓂᓯᓚᐅᖅᓯᒪᔪᑦ ᑭᖑᓪᓕᖅᐹᒥ ᐅᓂᒃᑳᓕᐊᖏᓐᓂᒃ ᒪᓕᒐᓕᐅᕐᕕᖕᒧᑦ ᐅᑭᐊᒃᓵᖓᓂ 2003.  
 
 
ᑲᑎᒪᔨᕋᓛᖑᐃᓐᓇᖅᑐᖁᑎᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐱᔪᓐᓇᕐᓂᖃᖅᐳᑦ ᐊᔭᐃᖅᑐᐃᓂᕐᒥᒃ 
ᒐᕙᒪᒋᔭᖏᓐᓂᒃ ᐱᓂᖅᓴᐅᓪᓗᑎᒃ ᐊᓯᖏᓐᓂᑦ ᑲᓇᑕᒥ ᒪᓕᒐᓕᐅᕐᕕᖁᑎᖏᓐᓂᑦ. ᐆᒃᑐᕈᑎᒋᓗᒍ, ᑲᑎᒪᔨᕋᓛᑦ 
ᕿᒥᕐᕈᓇᖃᑦᑕᖅᑐᑦ ᒐᕙᒪᒃᑯᑦ ᐊᕐᕌᒍᑕᒫᓐ ᐱᓕᕆᐊᒃᓴᖏᓐᓄ ᐸᕐᓇᐅᑎᖏᓐᓂᒃ, ᐊᑭᑐᔪᖅᑐᕈᑎᒃᓴᓄᑦ 
ᒥᒃᓴᐅᓴᒃᑕᐅᓯᒪᔪᓂᒃ ᐊᒻᒪ ᐊᐅᓚᔾᔪᑎᒃᓴᓄᑦ ᒥᒃᓴᐅᓴᒃᑕᐅᓯᒪᔪᓂᒃ ᐊᑐᕈᒫᖅᑐᓂᒃ ᓯᕗᕐᖓᒍᑦ 
ᓴᖅᑭᑕᐅᓚᐅᖏᓐᓂᖏᓐᓂ ᒪᓕᒐᓕᐅᕐᕕᐅᑉ ᐃᓗᐊᓂ.  ᑕᐃᒪᓐᓇ ᒪᓕᒐᓕᐅᖅᑎᑐᐃᓐᓇᐃᑦ 

ᐱᕕᒃᓴᖃᕈᓐᓇᕐᓂᐊᕐᒪᑕ ᐊᑐᓕᖁᔭᓕᐅᕆᐊᒃᓴᖅ ᐊᓯᔾᔨᖁᔭᐅᔪᓂᒃ ᐊᑭᓕᐅᑕᐅᓂᐊᖅᑐᓄᑦ ᐸᕐᓇᐅᑎᓂ ᐊᒻᒪᓗ 
ᐱᓕᕆᐊᓐᖑᖅᑎᓯᒪᔭᖏᓐᓄᑦ ᑭᖑᓪᓕᖅᐹᖅᓯᐅᑎᓄᑦ ᐋᖅᑭᒡᑕᐅᓚᐅᖏᓐᓂᖏᓐᓂ.  ᑲᑎᒪᔨᕋᓛᑦ 
ᐱᕕᒃᓴᖃᖃᑦᑕᕐᒥᔪᑦ ᕿᒥᕐᕈᓇᖕᓂᕐᒥᒃ ᐱᖁᔭᒃᓴᓐᖑᖅᑎᑕᐅᔪᒪᔪᓂᒃ ᓄᑖᓂᒃ ᓴᖅᑭᑕᐅᓚᐅᖏᓐᓂᖏᓐᓂ 
ᒪᓕᒐᓕᐅᕐᕕᐅᑉ ᐃᓗᐊᓂ ᐱᖁᔭᒃᓴᐅᓗᑎᒃ.  
 
ᑲᑎᒪᔨᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑲᑎᒪᔨᕋᓛᖏᓐᓄᑦ ᑎᒃᑯᐊᖅᑕᐅᖃᑦᑕᖅᐳᑦ ᐱᖁᔨᕗᖔᕈᑎᒃᑯᑦ 
ᒪᓕᒐᓕᐅᕐᕕᐅᑉ ᐃᓗᐊᓂ ᒪᓕᒃᑕᐅᓪᓗᑎᒃ ᐊᑐᓕᖁᔭᓕᐊᖓᑦ ᑲᑎᒪᔨᕋᓛᓐᖑᖅᑎᑦᑎᔨᑦ ᑲᑎᒪᔨᕋᓛᖏᑕ,  
ᑕᐃᒪᓐᓇ ᐱᔭᕆᐊᖃᖅᑎᑕᐅᔪᑦ ᒪᓕᒐᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑖᒃᑯᐊ ᓴᖅᑭᑕᐅᖅᑳᕆᐊᖃᖅᑐᑦ 
ᓯᕗᓪᓕᖅᐹᒥ ᑲᑎᒪᓂᖃᓕᖅᑎᓪᓗᒋᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ ᑭᖑᕐᖓᒍᑦ ᓂᕈᐊᕐᔪᐊᓚᐅᖅᑎᓪᓗᒋᑦ.  
ᑲᑎᒪᔨᕋᓛᑦ ᓇᖕᒥᓂᖅ ᓂᕈᐊᖠᖃᑦᑕᖅᑐᑦ ᐃᒃᓯᕙᐅᑕᕆᓂᐊᖅᑕᖓᓐᓂᒃ ᐊᒻᒪᓗ ᐃᒃᓯᕙᐅᑕᐅᖃᑕᐅᓂᐊᖅᑐᓂᒃ. 
 
ᑐᓴᕆᐊᒃᑲᓐᕈᒪᒍᕕᑦ ᐱᔾᔪᑎᒋᓪᓗᒋᑦ ᑲᑎᒪᔨᕋᓛᖁᑎᖏᑦ ᐱᖓᔪᖓᓐᓂ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ 
ᑲᑎᒪᔨᖏᑕ ᓄᓇᕗᒥ, ᐱᖃᓯᐅᑎᓪᓗᒋᑦ ᐅᓂᒃᑳᓕᐊᑦ ᐊᒻᒪ ᒐᕙᒪᒃᑯᑦ ᑭᐅᔾᔪᑎᖏᑦ ᑕᑯᔪᒪᒍᕕᒋᑦ, ᐅᕗᖓ 
ᑕᑯᒋᐊᕈᓐᓇᖅᐳᑎᑦ: http://www.assembly.nu.ca/standing-special-committees 
 


